
Dopo la strage di Ankara 

(Ma anche di Parigi, Tunisi, Madrid, Boston, ecc.) 

    

Sarà che mi la guera ‘l so se la voeur di‘ : 

Stremizi, fam e freg i ho provà ‘nca mi ! 

S’eri ammò on fiolet, quest l’è vera 

Ma mì la guera l’ho patida tut’intera.  

Sarà per quest che riessi a capì la pora gent 

Che scapen via di bomb, de la fam, di so torment.  

 

Adess poeu l’è diventà on ris’c fina andà a la stazion, 

Ciapà on treno o fa on corteo o ‘na manifestazion 

Che vegn a oltra on quai mat, foeura de testa 

Ch’el se fa s’ciopà in l’ari per fam la festa. 

 

O Signor : ma ‘n doe semm ‘drè andà a finì? 

Se salvom pu se te ghe penset minga Ti 

A drizzam el sentiment, a fam rasonà 

Che con tut ‘sto macel gh’emm nient de guadagnà. 

Bomba ciama bomba e guera guera 

Fin che finissom no tuti sota tera ! 

 

Cont’on po de bona volontà, mia cara gent, 

Cerchem de viv in pas, de voress ben e vess content 

De quel che me passa ogni dì la Providenza 

E imparà a spartil con chi l’è restà senza.  

 

         Don Arnaldo 


